
〈之願。弦朔易改。音郵莫傳。幸單介之遽來。荷尺書之逺及。伏承俯就禮制。載安寢興。宿學周才。雖乆淹於栖隱。脩途清貫。行仰聽於飛翔。會晤尚賖。〉

〈保調是請。謝成都許龍圖狀。右某。比者叨奉宸俞。誤膺使指。跂輝光而甚邇。圖謁伏而未緣。方馳嚮仰之情。遽拜誨音之辱。恭以鈐轄知府内〉

〈翰。材包經濟。學極淵源。髙文首出於時英。偉業乆淹於法從。出持旌節。雖安逺俗之心。入秉鈞衡。始慰四方之望。不日佇承於趨召。惟時當遂於走〉

〈迎。伏祈上馬廟朝。精調寢餗。謝兩鈐轄狀。右某。叨奉宸恩。誤膺使指。想風規而甚邇。圖謁候以未緣。伏惟鈐轄皇城。材略素髙。謙勤自損。枉緘〉

〈幐而先及。荷誠意以彌深。悚刻不忘。叙陳奚既。謝秦鳳憲喻朝奉狀。右某。叨被宸俞。濫膺使指。雖獲鄰於部境。尚阻。造於門墻。先辱誨音。倍欽〉

〈眷意。感慚固甚。敷諭奚周。謝權梁山王朝奉狀。伏讅涓辰巳諧視事。辱長牋之見及。荷勤意以彌多。知郡朝奉。術學素深。材猷兼茂。臨事肯違〉

〈於中道。長民必愜於輿情。佇聆惠政之傳。以慰鄙懷之俟。尚遥覯晤。更祝保調。謹奉狀謝。謝賀王安撫轉遥剌再任狀。右某。伏讅光膺宸命。重〉

〈綰使權。顯矣遥麾之榮。優哉連任之寄。愧馳誠之尚緩荷貽翰之特先。伏惟安撫鈐轄作坊。材器素髙。聲華夙振。投筆蚤當於遴選。擁旌静鎮於遐〉

〈方。俄治譽之藹聞。致恩輝之被及。輕裘緩帶。風威頗類於祭軍。增秧賜金。寵異果符於漢表。未緣謁慶。但切忻愉。謹奉狀陳賀兼謝。謹狀。謝新知〉

〈全州王左藏狀。右某。伏讅光膺宸命。榮綰郡章。伏惟慶慰。竊以知郡左藏。學通儒術。智達兵機。乆攄將領之能。果陟承宣之任。方圖馳慶。先辱枉〉

〈書。欣感尤深。指陳莫究。謝髙麗國王送遺狀。特損緘題。曲垂惠贐。文犀飾带。知逺物之可珍。寳匣將儀。見深誠之相契。勉受勤渠之意。益增感〉

〈怍之情。謝監司狀比者恩綸從請。符竹叨榮。方祗命以就途。遽涓辰而視事。幸親髙庇。殊愜深悰。伏以某官。器識淵宏。材猷超逺。出領外臺之〉

〈寄。上分旰食之憂。總治有方。均被列城之福。陟明伊邇。佇聞三節之招。圖脩謁以未緣。第欽風而彌極。伏祈為國自壽。副人所瞻。謝轉司農上提〉

〈轉狀。代陳少卿。卿官立貳。居者固難其才。帝澤優賢。得之尤足以貴。俯伏拜命。驚惶失圖。何則。朝廷清明。國家閒暇。正臣當軸。端士告猷。臺閣聚〉

〈精神。軒墀多蹇諤。爵禄之器。安有假人。車服以庸。未嘗濫賞。或越等倫。而擢其事業。或累歲月。而不及顯髙。灼然黜陟之行。甚若丹青之著。僥求者〉


〈罪。所以激貪夫。恬守者榮。所以嘉清節。盡出至公之道。復還治古之風。在冠冕之班班。宜忠良之一一。而某。裏遲晚節。僶俛外藩。分符積年。剸劇無〉

